
Statens  
barnehus
Gaajhkh almetjh reaktam utnieh jearsoe årrodh jïh  
reaktam utnieh viehkiem åadtjodh jis dej lea geerve  
tsiehkesne.
 
Jis såvma mejtie maana jallh joekoen prååsehke geerve 
almetje seksuelle daaresjimmiem, vædtsoehvoetem jallh 
jeatjah bysvehtsdahkoeh dååjroeh jallh vuejnieh, dellie 
vihkele pollise åådtje dan bïjre daejredh jïh naaken  
aamhtesem pollisese bïeljele. Joekoen prååsehke almetjh 
leah almetjh psykiske evtiedimmieheaptojne jallh jeatjah 
funksjovnegiehpiedimmine man gaavhtan dah seamma 
daerpiesvoetem utnieh sjïehteladteme byjrehtimmieh 
åadtjodh.

Sjïehteladteme byjrehtimmieh dorjesuvvieh jearsoe  
byjresisnie Statens barnehusesne. Desnie pollisem sivijle 
vaarjojne jïh faageles barkoedåehkiem gaavnesje mah 
sjïere haarjanimmiem utnieh dagkerh såarhts aamhtesh 
gïetedidh.



3

Mij sjïehteladteme byjrehtimmie? 

Sjïehteladteme byjrehtimmie lea gorredimmie vïhnestimmeste gusnie  
maana jallh jeatjah vïhnegh mah laakeste feerhmesuvvieh jïjtjemse 
tjïelkestieh sjïere sjïehteladteme byjresinie goh alternatijve reaktan 
båetedh jïh jïjtjemse desnie tjïelkestidh. Videjovebaantedimmie  
dorjesåvva byjrehtimmijste. Njoelkedassh sjïehteladteme byjrehtimmiej 
bïjre, dan nuelesne aaj gïeh byjrehtæmman båetieh, stuvresuvvieh 
Straffeprosess-laakeste § 239.  

Gusnie laantesne mijjieh hööltestibie?

Statens barnehus luhkieakte nöörjen staarine gååvnese. Mijjieh libie 
staarine Bergen, Bådåddjo, Hamar, Kristiansand, Moss, Oslo,  
Sandefjord, Stavanger, Tråante, Romsa jïh Ålesund. Såemies  
barnehus goevtesh jeatjah staarine utnieh.

Mannasinie mijjen barnehus?

•	 Sjïehteladteme.	Barnehuset lea vihkele juktie desnie maanah jïh 
prååsehke geerve almetjh nuepiem  
åadtjoeh jïjtjemse tjïelkestidh potensijelle leevles jïh geerve  
dååjrehtimmiej bïjre.

•	 Gaajhke	seamma	sijjesne. Gaajhkh faagesuerkieh mah meatan 
aamhtesisnie gaavnedieh ihke maanah jïh prååsehke geerve  
almetjh edtjieh slyöhpedh gellie joekehts dïenesji luvnie mïnnedh 
jïh sijjen soptsesem soptsestidh gellien aejkien.

•	 Koordineereme. Mijjieh dam guhkiebasse barkoem  
koordineerebe maanavaarjelimmien, pollisen jïh  
healsoedïenesji gaskem.

•	 Dåarjedimmie.	Ihke maana jallh joekoen prååsehke almetje edtja 
slyöhpedh jïjtjemse tjïelkestidh riektesne, byjrehtimmiem  
videjovasse filmede maam maahta vuesiehtidh jis reakta- 
aamhtese sjædta.

•	 Reaktajearsoesvoete.	Stoerre fokuse reaktajearsoesvoetem 
gorredidh gaajhkesidie mej bïjre lea.

Gïeh barnehusese båetieh?

• Maanah vuelelen 16 jaepien båeries jallh joekoen prååsehke 
geerve almetjh mah sååjhteme seksuelle daaresjimmieh,  
vædtsoehvoetem jallh jeatjah bysvehtsdahkoeh dååjredh jallh 
vuejnedh.

• Pollise maahta aaj sjïehteladteme byjrehtimmieh darjodh  
maanijste mah gaskem 16 jïh 18 jaepien båeries aamhtesinie mah 
leah incesten, åerpeneincesteen jallh seksuelle dahkoej bïjre lïhke 
fuelhkesne.

• Lissine maahta aaj nuerebe maanah mejtie såvma lea itjmies 
meadtoeh dorjeme, vuarjasjimmien mietie aaj barnehusesne  
byjrehtidh pollisebyjrehtimmesne.

• Lissine pollise maahta vuarjasjidh aaj jeatjah dåehkieh  
pollisebyjrehtimmesne byjrehtidh

Mij sjugniehtåvva barnehusesne?

• Sjïehteladteme byjrehtimmieh

• Pollisebyjrehtimmie

• Medisijnen goerehtimmieh jïh baeniehealsoegoerehtimmieh

• Båehtjierdimmie jïh fulkesimmie

• Gaskesadteme jïh koordineereme jeatjah instaansi- 
gujmie goh maanavaarjelimmiedïenesje

• Konsultasjovne jïh bïhkedimmie byögkeles jïh privaate aktööride




